
సన నెడసేయఁ గుంకుమవసంతము సల్ల కథావిశేషమి

ట్లని తెలుపందొడంగె వసుధాధిపుదూతిక చిన్నఁబోవఁగన్. 31



సీ. నడునెత్తి మఱ్ఱిపాలిడి తాలిక లొనర్చి

కడలుకొల్పిన గొప్పజడలదిండు

నలికభాగమునఁ జింతాకు వెడల్పుగఁ

బొసఁగించుకొన్న విభూతిరేఖ

సందిట నిరువంక నొందుపైఁడి కుసుళ్ల

నందంబు నొందు రుద్రాక్షపూస

కటితటిఁ గాసెపై గట్టిగాఁ బిరుచుట్టు

గట్టినకుఱుమాపుఁగావికోక

తే. నాగబెత్తంబుఁ దామ్రపునందిముద్ర

యుంగరము జన్నిదపువాటు యోగపట్టె

యమరజంగమురా లయ్యె నఖిలపల్ల

వావళీకృతసమోద యయ్యశోద. 32



క. ఈలీలం గ్రొత్తజంగము

రాలై తనవెంట శిష్యుఁడై యొక్కఁడు రా

నాలలన యిల్లు వెడలెన్

గోలయుఁ బలె నొక్కపెట్టకుక్కం గొనుచున్. 33



చ. వెడలి పురంబునంగలుగు వీథులవీథుల సౌధయూథముల్

క్కడను లభించె నీకు మమకారము గానము మే ల్రహింపఁగా

దడఁబడ న న్నెఱుంగవుగదా యనుచుం జరియించి యెంతయున్. 34



క. ఆనందనాఖ్యధరణీ

జానియగారంబు బలుహజారముఁ జేరం

		 ఈ పేజీలో చివరి మార్పు 28 జూన్ 2020న 23:52కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

